
Annotatsiya: Mazkur maqolada bolalar to‘g‘risida subyektiv fikr yuritilgan bo‘lib, 

bugungi kunda bola tarbiyasida e’tibor berish kerak bo‘lgan muhim omillar va undan 

tashqari hozirgi kunda ularga ko‘rsatilayotgan zo‘ravonlik holatlari to‘g‘risida fikr yuritiladi. 

Kalit so'zlar: OAV, statistika, bola huquqlari, voyaga yetmaganlar, jinoiy tajovuz 

 

Ma’lumki, bolalar hayotimiz shodligi, millat umidi va quvonchimiz sababchilaridan 

hisoblanadi. Ular mehr, qolaversa, oila fayzi egalari ham demak. Bugungi kunda bola 

tarbiyasi, ularni millat va kelajak taraqqiyoti hamda kamolot yo‘lida tarbiyalashda ularga 

mehr-muruvvat ko‘rsatish bilan bir qatorda ularni har tomonlama qo‘llab-quvvatlash, 

bolaning maqsad va orzu istaklariga quloq tutish va farzandda erkin fikrlash potensialini 

shakllantirish har bir ota-onaning asosiy vazifasiga aylanishi shart va muhimdir. 

Bugungi kunda bolalarga nisbatan nohaqlik va ularning huquqini poymon etish kabi 

holatlar uchrayotgani dilni xira qiladi, afsuski. Hukumatimiz tomonidan shu va shu kabi 

holatlarning oldini olish maqsadida bola huquqlari to'g'risida qonunchilikda ham alohida 

kodeks farmonlar joroy etildi. 

Bola huquqlari to‘g‘risidagi qonun va qonunchilik palatasi tomonidan 

 2007-yil 3-noyabrda qabul qilingan va Senat tomonidan 2007-yil 1-dekabrda 

tasdiqlangan.  

Bola huquqlari to‘g‘risidagi qonun 4 bob, 32 moddadan iborat; 

1 bob - Umumiy qoidalar (1-6 moddalar) 

2 bob - Bola huquqlarining asosiy kafolatlari (7-23 moddalar) 

3 bob - Ijtimoiy himoyaga muhtoj bolalarga huquqlarning qo‘shimcha kafolatlari (24-

29 moddalar) 

4 bob - Yakunlovchi qoidalar (30-32 moddalar) 

Undan tashqari hozirgi kunda O‘zbekiston Respublikasida bola huquqlariga oid 15 ta 

kodeks, 20 dan ortiq qonun, O‘zbekiston Respublikasi Prezidentining 20 dan ortiq 

farmonlari, vazirlar mahkamasining 100 dan ortiq qonunlari va 70 dan ortiq huquqiy 

normativ hujjatlari bor. 

OAV ta’kidlashicha, so‘nggi yillarda voyaga yetmaganlar hamda xotin-qizlarning jinsiy 

erkinligiga qarshi jinoyatlar soni ortib borayotgani ma’lum qilindi.  

Hususan, 2019-yilda 16 y1oshga to‘lmagan bola bilan jinsiy aloqa qilishda aybli deb 

topilganlar soni 99 nafarni tashkil etgan bo‘lsa, bu ko‘rsatkich 2020-yilda 153, 2020-yilda 

216, 2022-yilda 238 nafarni tashkil etgan. 

14 yoshga to‘lmagan bola bilan zo‘rlik ishlatib, jinsiy aloqaga kirishish sodir etganlar 

soni 2019-yilda 52, 2020-yilda 35, 2021-yilda 57, 2022-yilda 73-nafarni tashkil etgan.  

Mazkur holat to‘g‘risida “Bola huquqlari to‘g‘risidagi konvensiya”ning 34-moddasida 

aytiladiki, “Ishtirokchi davlatlar bolani shahvoniy maqsadlarda foydalanish va shahvoniy 

buzishning barcha shakllaridan himoya qilish majburiyatini o‘z zimmalariga oladilar. Ana 

shu maqsadlarda ishtirokchi davlatlar, jumladan, milliy, ikki tomonlama va ko‘p tomonlama 

darajada quyidagi holatlarning oldini olish uchun hamma zarur chora tadbirlarni ko‘radilar; 

Bolani har qanday g‘ayriqonuniy ravishdagi shahvoniy faoliyatga tortish va 

majburlash; 

Bolalardan fohishabozlik yoki g‘ayriqonuniy ravishdagi barcha shahvoniy maqsadlarda 

foydalanish; 

Bolalardan pornografiya va pornografiya materiallari tayyorlash maqsadlarda 

foydalanish”. 

Xulosa o‘rnida shuni ta’kidlash lozimki, har qanday jafo albatta kun kelib, o‘z jazosini 

topadi. Bolalar - hayot gullari, millat oynasidir. 

